
ԱՄՓՈՓԱԹԵՐԹ

«Հայաստանի Հանրապետության կառավարության 2011 թվականի հունիսի 2-ի N 787-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ստացված առաջարկությունների

	1. ՀՀ ֆինանսների նախարարություն 
	31.01.2025թ․

	
	01/11-1/1959-2025

	Առաջարկություններ և դիտողություններ չկան:
	Ընդունվել է ի գիտություն։

	2․ ՀՀ բարձր տեխնոլոգիական արդյունաբերության
	17.01.2025թ.

	
	01/17.1/599-2025

	Առաջարկություններ և դիտողություններ չկան:
	Ընդունվել է ի գիտություն։

	3․ ՀՀ տարածքային կառավարման և ենթակառուցվածքների նախարարություն 
	22.01.2025թ.

	
	ԴԽ/25․2/2116-2025

	Առաջարկություններ և դիտողություններ չկան:
	Ընդունվել է ի գիտություն։

	4․ ՀՀ պետական եկամուտների կոմիտե
	27․01.2025թ.

	
	01/3-4/4279-2025

	Առաջարկություններ և դիտողություններ չկան:
	Ընդունվել է ի գիտություն։

	5․ ՀՀ արդարադատության նախարարություն
	27․02.2025թ.

	
	/27․3/7870-2025

	«Հայաստանի Հանրապետության կառավարության 2011 թվականի հունիսի 2-ի N 787-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետի դ․ պարբերությամբ նախատեսվող փոփոխության արդյունքում Հայաստանի Հանրապետության կառավարության2011 թվականի հունիսի 2-ի N 787-Ն որոշման Հավելված 2-ի 10-րդ կետը կունենա հետևյալ տեսքը․
 «Յուրաքանչյուր ամսվա մինչև 5-ը համայնքային ոստիկանությունը Հայաստանի Հանրապետության համայնքներին տեղեկատվություն է տրամադրում իրենց տարածքներում երթևեկելու համար նախորդ ամսվա ընթացքում 15 օրվանից ավելի ժամկետով տրված ժամանակավոր թույլտվությունների մասին: Եթե տեղեկատվությունն ստանալուց հետո 5-օրյա ժամկետում համայնքի ղեկավարը պատճառաբանված որոշում է ընդունում ժամանակավոր թույլտվության գործողությունը դադարեցնելու մասին, ապա ժամանակավոր թույլտվությունը համարվում է ուժը կորցրած, ինչի վերաբերյալ նշում է կատարվում ժամանակավոր թույլտվությունների հաշվառման էլեկտրոնային մատյանում և համայնքային ոստիկանությունը նշվածի մասին  տեղեկացնում է հասցեատիրոջը:»։
Նշված կարգավորումից պարզ չէ, թե ոստիկանությունը հասցեատիրոջն ինչ ժամկետում և կարգով է տեղեկացնում ժամանակավոր թույլտվությունն ուժը կորցրած ճանաչելու մասին։
Միաժամանակ, սույն կարգավորումից բխում է, որ համայնքի ղեկավարը իրավասու է ընդունել որոշում ժամանակավոր թույլտվության գործողությունը դադարեցնելու մասին, մինչդեռ նույն հավելվածի 5-րդ կետից բխում է, որ ժամանակավոր թույլտվությունը տրամադրվում է համայնքային ոստիկանության կողմից, ուստի նկատի ունենալով, որ ժամանակավոր թույլտվությունը բարենպաստ վարչական ակտ է և դրա գործողությունը դադարեցնելու համար անհրաժեշտ է նախաձեռնել վարչական վարույթ, իսկ վարչական վարույթը հարուցվում է անձի դիմումի կամ վարչական մարմնի նախաձեռնության հիման վրա՝ առաջարկում ենք սույն Նախագծի շրջանակներում վերանայել Հայաստանի Հանրապետության կառավարության 2011 թվականի հունիսի 2-ի N787-Ն որոշման Հավելված 2-ի 10-րդ կետը։
	Ընդունվել է: 

	2․ Նախագծի 1-ին կետի 2-րդ ենթակետի ա․ պարբերությամբ նախատեսվող կարգավորմամբ ժամանակավոր թույլտվություն ստանալու համար ներկայացվող դիմումը ստանալուց հետո համայնքային ոստիկանության կողմից ժամանակավոր թույլտվության տրամադրելու կամ ժամանակավոր թույլտվության տրամադրելու կամ ժամանակավոր թույլտվությունտալը մերժելու մասին որոշման ընդունման համար նախատեսված 3 աշխատանքային օրը փոխարինում է 7 աշխատանքային օրով, մինչդեռ նշվածի վերաբերյալ Նախագծի հիմնավորման մեջ որևէ նշում չկա, ուստի հիմք ընդունելով «Նորմատիվ իրավական ակտերի մասին» օրենքի 6-րդ հոդված 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը։ (․․․՝) անհրաժեշտ է նախագիծը լրացուցիչ հիմնավորել։
	Ընդունվել է:

	3․ Հաշվի առնելով այն, որ Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից, սակայն Նախագծի հիմնավորումից պարզ չէ, ժամանակավոր թույլտվությունների հաշվառման համար էլեկտրոնային համակարգն արդեն իսկ ներդրված է, թե ոչ՝ գտնում ենք, որ Նախագիծը նշված մասով ունի լրացուցիչ պարզաբանման կարիք։
	Ընդունվել է:
      Ժամանակավոր թույլտվությունների հաշվառման համար էլեկտրոնային համակարգն արդեն իսկ պատրաստ է գործարկման համար։

	6․  ՀՀ տարածքային կառավարման և ենթակառուցվածքների նախարարություն 
	01.04.2025թ.

	
	ԴԽ/25․2/10746-2025

	   «Հայաստանի Հանրապետության կառավարության 2011 թվականի հունիսի 2-ի N 787-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ համայնքային ոստիկանության կողմից ժամանակավոր թույլտվություն և ժամանակավոր թույլտվություն տալը մերժելու մասին որոշում կայացնելու համար նախատեսված 3 աշխատանքային օրը  7-օրյա ժամկետով փոխարինելը հիմնավորված չէ:
	Ընդունվել է:
 

	7. ՀՀ վարչապետի աշխատակազմ
	28.04.2025թ․

	
	02/12․2/1309-2025

	Տարածքային զարգացման և շրջակա միջավայրի հարցերի վարչություն
    «Հայաստանի Հանրապետության կառավարության 2011 թվականի հունիսի 2-ի N 787-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
Նախագծի 1-ին կետի՝
1. 1-ին ենթակետով հաստատվող հավելվածի՝ Հայաստանի Հանրապետության բնակավայրերի՝ բեռնատար ավտոմոբիլների երթևեկությունն արգելված փողոցներում բեռնափոխադրումների իրականացման նպատակով բեռնատար ավտոմոբիլների երթևեկությունը թույլատրող ժամանակավոր թույլտվության Ձևում «Տեսակ» բաժինը լրացուցիչ հստակեցման կարիք ունի՝ հաշվի առնելով այն հանգամանքը, որ եթե այն վերաբերվում է թույլտվության տեսակին, ապա վերնագրում արդեն իսկ նշվում է, որ թույլտվությունը ժամանակավոր է:
	






Ընդունվել է։


	2․     2-րդ ենթակետի՝
1. «բ» պարբերությամբ առաջարկվում է գործող որոշման 2-րդ հավելվածի 8-րդ կետում նախատեսել ժամանակավոր թույլտվությունների հաշվառման մատյանի էլեկտրոնային լինելը:
Վերոնշյալի համատեքստում առաջարկվում է ավտոմոբիլի սեփականատիրոջ կողմից ժամանակավոր թույլտվություն ստանալու համար համայնքային ոստիկանություն ներկայացվող դիմումը և համայնքային ոստիկանության կողմից ժամանակավոր թույլտվության տրամադրումը ևս իրականացնել էլեկտրոնային եղանակով:
	Ընդունվել է։

  


	3․  «դ» պարբերությամբ առաջարկվում է գործող որոշման 2-րդ հավելվածի 10-րդ կետից հանել 2-րդ նախադասությունը, որի կարգավորման համաձայն՝ եթե տեղեկատվությունն ստանալուց հետո 5-օրյա ժամկետում համայնքի ղեկավարը պատճառաբանված որոշում է ընդունում ժամանակավոր թույլտվության գործողությունը դադարեցնելու մասին, ապա ժամանակավոր թույլտվությունը համարվում է ուժը կորցրած, և համայնքային ոստիկանությունը հետ է պահանջում թույլտվությունը:
Այնուամենայնիվ, գտնում ենք, որ համայնքների տարածքներում բեռնատար ավտոմոբիլների երթևեկությունը թույլատրող ժամանակավոր թույլտվություն տրամադրելու և վերջինիս ժամկետը երկարաձգելու համար անհրաժեշտ է ստանալ նաև համայնքների ղեկավարների պատճառաբանված հիմնավորումները՝ հատկապես նկատի ունենալով, որ տարաբնույթ ծրագրերի շրջանակներում տվյալ ճանապարհահատվածները նորոգվում կամ վերանորոգվում են: 
Ուստի առաջարկվում է վերոգրյալ նախադասությունը հանելու փոխարեն նախատեսել ժամանակավոր թույլտվության տրամադրման և երկարաձգման ընթացքում համայնքների ղեկավարների հետ համապատասխան համաձայնություն ապահովելու դրույթ:
	Չի ընդունվել։
Հայաստանի Հանրապետության բնակավայրերի՝ բեռնատար ավտոմոբիլների երթևեկությունն արգելված փողոցներում բեռնափոխադրումների իրականացման նպատակով բեռնատար ավտոմոբիլների երթևեկությունը թույլատրող ժամանակավոր թույլտվություն տալու լիազորությունը «Ճանապարհային երթևեկության անվտանգության ապահովման մասին» օրենքի 10-րդ հոդվածի 1-ին մասի «ժէ.2» կետի համաձայն՝ վերապահված է ՀՀ ոստիկանությանը։ Միաժամանակ, ՀՀ կառավարության 2006 թվականի «Ճանապարհային երթևեկության կազմակերպման կարգը հաստատելու մասին» թիվ 1206-Ն որոշման 15-րդ կետի համաձայն՝ ճանապարհներին իրականացվող ընթացիկ (միջին) նորոգման աշխատանքները կազմակերպում են նույն որոշման 6-րդ կետում նշված մարմինները և ճանապարհի սեփականատերը (․․․․), և ճանապարհային երթևեկության անվտանգության ապահովման մասով` «Ճանապարհային երթևեկության անվտանգության ապահովման մասին» օրենքով սահմանված կարգով համաձայնեցվում են համայնքային ոստիկանության մարմնի հետ: Այսինքն՝  իրականացվող ճանապարհաշինարարական աշխատանքների դեպքերում ինչպես իրավաբանական անձինք, այնպես էլ՝ ֆիզիկական անձինք ճանապարհային երթևեկության անվտանգության մասով աշխատանքները միշտ համաձայնեցնում են համայնքային ոստիկանության հետ։ Հետևաբար, թույլտվությունները ստանալու համար անհրաժեշտ չէ համայնքների ղեկավարների պատճառաբանված հիմնավորումների առկայությունը։ 

